
				આ પાનું પ્રમાણિત થઈ ગયું છે.

હાલરડું વાલું


વાલીડા વીરનું હાલરડું વાલું !

હૈયાના હીરનું હાલરડું વાલું !


ઉંઘી જા ઝટ

પોઢી જા પટ

તને દેખાડું સોણલું રૂપાળું

હો વીરનું હાલરડું વાલું ! – વાલીડા૦


તારૂં પારણીયું સાફ ને સુંવાળું

હો વીરનું હાલરડું વાલું ! – વાલીડા૦


વ્હાણે ચડીને વીર ! બાપુજી આપણા

પોગ્યા છે સમદર – પારે રે,

આઘા પરદેશની વિદ્યા આણીને

આપણે દેશ ઉતારે

હો વીરનું હાલરડું વાલું ! – વાલીડા૦

